
Tranter mar e muntogna
Felix Ulber: «Jau sun adina en moviment».

Felix  Ulber è fascinà da la mar. Ma betg 
mo. Trekkings ed expediziuns en il Ne-
pal, l’America dal Sid u sin il Kili-
mandscharo ha el gia fatg. La bellezza da 
la natira vesa el dentant er en Grischun u 
en Svizra, cura ch’el va en muntogna.  E 
sa chapescha ch’el è gia stà sin il pli aut 
piz svizzer – il Piz da Dufour. Sco mana-
ger da products da la Viafier retica ha el 
er professiunalmain da far cun viadis e 
vacanzas. Vacanzas ch’el è senza excep-
ziuns adina sin viadi – a pe, cun velo, skis 
da passlung, tren u bartga. Star airi na 
datti betg per el.

